
E S P E C I A L :  S E M E N T E I R A  D O  M I L LO  F O R R A X E I R O

É o cambio climático o causante do aumento de 
pragas no cultivo de millo?
O cambio climático está a modificar a distribución de pragas e enfermidades, algo que é cada vez máis 
patente nos últimos anos. No seguinte artigo describimos os seus principais causantes e ofrecemos 
algúns consellos para combatelos.

INTRODUCIÓN 

Oaumento de temperaturas, con 
invernos cada vez máis sua-
ves, as precipitacións cada 

vez máis irregulares, con períodos 
prolongados de seca ou choivas co-
piosas en curtos períodos de tempo, 
están a propiciar cambios no eco-
sistema, de forma que se alteran as 
interaccións entre pragas, plantas, 
fauna auxiliar e hóspedes.

Este feito dá lugar á aparición 
cada vez máis temperá de pragas, 
cun maior número de xeracións ao 
ano, a aparición de vectores que 
transmiten virose e, en definitiva, 

supoñen unha seria ameaza para 
a produción e a rendibilidade dos 
nosos cultivos. Todo isto, unido ao 
menor número de solucións fitosa-
nitarias e a retardación dos novos 
rexistros, dificúltanos máis un ma-
nexo sustentable do cultivo.

Segundo a Organización das Na-
cións Unidas para a Alimentación 
e a Agricultura, ata o 40 % dos 
cultivos alimentarios pérdense por 
culpa das pragas e enfermidades 
das plantas (FAO, 2022). Isto é 
unha seria ameaza que os vindei-
ros anos pode afondar co cambio 
climático.

No caso do millo, os últimos anos 
está a facerse patente este feito con 
danos importantes en moitas zonas 
de millo. Todos lembramos en Ga-
licia as noticias e incidencias que 
se detectaron o ano pasado con 
enormes custos de resesementeira 
e perdas de produción ocasiona-
das polo verme gris ou rosquilla 
do millo (Agrotis spp.), a aparición 
da eiruga defoliadora do millo 
(Mythimna unipuncta), que arra-
sou leiras ou a presenza localizada 
de heliotis  (Helicoverpa armigera), 
que puido afectar á calidade do en-
silado.

 SEGUNDO A ORGANIZACIÓN 
DAS NACIÓNS UNIDAS 
PARA A ALIMENTACIÓN E A 
AGRICULTURA, ATA O 40 % 
DOS CULTIVOS ALIMENTARIOS 
SE PERDEN POR CULPA DAS 
PRAGAS E ENFERMIDADES DAS 
PLANTAS

Todas estas pragas, así como al-
gúns trades do millo, son do xéne-
ro dos lepidópteros pertencentes á 
familia Noctuidae. Son pragas con 
hábitos defoliadores nocturnos e 
debemos prestar especial atención 
mediante observación visual do noso 
cultivo, para determinar e constatar 
a presenza destas  no millo. Xa que 
estas pragas non teñen de� nido un 
limiar de actuación, é importante 
realizar este seguimento no campo 

ou a través da utilización de trampas 
de feromonas para contabilizar as 
capturas de adultos e poder antici-
parnos a un ataque das larvas sobre 
o cultivo.

Agrotis spp., tamén chamadas ros-
quillas, son larvas de diferentes espe-
cies de lepidópteros, principalmente 
A. segetum, A. ipsilon e A. exclama-
tionis. Agrotis segetum é unha espe-
cie que inverna no mesmo campo de 
cultivo ano tras ano, polo que os seus 

danos son máis ou menos predici-
bles se a campaña anterior se produ-
ciron danos e adoitan darse con an-
telación aos producidos por Agrotis 
ipsilon. Esta última é unha especie 
migratoria e a súa presenza é máis 
impredicible xa que teñen máis dun-
ha xeración ao ano e o seu paso por 
España pode producirse en diferen-
tes épocas que fagan coincidir con 
momentos de maior ou menor risco 
para o noso millo. 

Danos de Agrotis spp. Danos por Helicoverpa armigera Danos por Mythimna unipuncta

Os danos por rosquilla prodúcen-
se na base do talo, efectuando mor-
deduras circulares en plantas novas 
que murchan inicialmente a planta 
e � nalmente sécana, provocando 
perda de planta e, nalgúns casos, a 
resesementeira da nosa leira. Para 
esta praga é moi importante actuar 
con anticipación para que o nivel de 
dano non sexa alto.

Para esta Campaña 2024, FMC Agri-
cultural Solutions vaise levar a cabo 
un seguimento destas especies de ros-
quillas en varias zonas produtoras de 
millo de Galicia mediante trampas de 
feromonas. Isto permitirá coñecer a 
presión de praga existente e anticipar-
se á chegada da praga ao cultivo.

Os trades son barrenadores de 
millo e as especies que causan 
maiores danos son sesamia (Sesamia 

Imaxes nas que se aprecian danos nun ataque 
temperán de Sesamia nonagrioides

nonagrioides), heliotis (Helicoverpa 
armigera) e a piral (Ostrinia nubiales). 
Tras a eclosión dos ovos, as larvas 
aliméntanse das follas ata empezar 
a tradear os talos. Esta entrada nos 
talos ocasiona unha perda de planta 
e de vigor en caso de ataques tem-
peráns ou normalmente unha rotu-
ra da planta (encamado) e a caída 
de mazarocas, no caso de ataques 
máis tardíos. Cando as larvas se ali-
mentan das mazarocas, ademais de 
reducir a produción do cultivo, as 
feridas causadas son vías de entra-
da doutros patóxenos que poden dar 
lugar ao desenvolvemento de mico-
toxinas no millo. 

Un novo concepto de protección 
do millo é Coragen® 20SC, coa po-
tencia de Rynaxypyr® é o innova-
dor produto de FMC Agricultural 
Solutions, que dota dun excelente 
control destas pragas (eirugas) e 
che permiten gozar dun cultivo san 
e produtivo desde o inicio. Tras 
máis de dez anos con diferentes ex-
periencias e problemáticas no culti-
vo de millo, converteuse no produto 
de referencia para o control destas 
pragas grazas á protección inme-
diata que achega á planta e á súa 
excelente persistencia de acción.

No caso do millo, Rynaxypyr® 
ten a peculiaridade de proporcionar 
unha sistemia ascendente e descen-

dente, o que permite controlar esas 
pragas situadas no interior do talo 
ou no pescozo da planta de millo. 

Ademais, Coragen® 20SC per-
mítenos tratar antes que outros 
insecticidas convencionais grazas 
á súa persistencia prolongada e á 
súa tripla actividade ovicida, ovo-
larvicida e larvicida.

Por último, como comentamos 
anteriormente, os danos por trades 
están directamente relacionados coa 
presenza de micotoxinas no millo. 
Por tanto, realizando un correcto 
seguimento do cultivo e sempre que 
o tratamento sexa necesario, Cora-
gen® 20SC axudaranos a reducir o 
risco de micotoxinas grazas ao con-
trol duradeiro sobre eirugas que non 
destrúen as mazarocas de millo.

RESULTADOS DE ANÁLISE DE 
MICOTOXINAS DE PARCELAS TRATADAS 
CON CORAGEN® 20SC FRONTE A 
PARCELAS NON TRATADAS
Para � nalizar e respondendo á pre-
gunta do título do artigo, está claro 
que o cambio climático está a elevar 
o risco da proliferación de pragas 
nos cultivos en xeral. O seguimento 
a pé de campo do millo e un bo ase-
soramento técnico son importantí-
simos para facer fronte á aparición 
destas pragas que tantas perdas 
ocasionan ano tras ano. 

 O SEGUIMENTO A PÉ DE 
CAMPO DO MILLO E UN BO 
ASESORAMENTO TÉCNICO SON 
IMPORTANTÍSIMOS PARA FACER 
FRONTE Á APARICIÓN DESTAS 
PRAGAS QUE TANTAS PERDAS 
OCASIONAN ANO TRAS ANO

